
Republika e Kosovës
Republika Kosova / Republic of Kosovo

Qeveria-Vlada-Government

Ministri e Kulturës, Rinisë dhe Sportit/Ministarstvo Kulture, Omladine i Sporta

Ministry of Culture, Youth and Sport
DEPARTAMENTI I FINANCAVE DHE I SHERBIMEVE TË PËRGJITHSHME/   DEPARTMENT OF FINANCES AND GENERAL SERVICES/ DEPARTAMN FINANSIJE I GENERALNIH USLUGA

DIVIZIONI I BURIMEVE NJERËZORE /DIVISION OF HUMAN RESOURCES / DIVIZIJA LJUDSKIH IZVORA
Bazuar në Ligjin për Institucionet e Kulturës,  Nr. 02/L-57,  Ligjin për Shërbimin  Civil te Republikës se Kosovës  Nr. 03/L-149, Ministria e Kulturës, Rinise dhe Sportit shpall :

K O N K U R S   P U B L I K
Titulli i punës: Drejtor i  Galerisë Kombëtare të Kosovës;
Kategoria Funksionale /Koeficienti : 9 (Nëntë)
Numri i Referencës: 07/2015
Drejtori është udhëheqës dhe organ ekzekutiv i  Galerisë Kombëtare të Kosovës;
Detyrat dhe përgjegjësitë : 
1. Drejtori organizon dhe udhëheqë me punën dhe veprimtarinë e GKK-së, prezanton dhe e përfaqëson institucionin, ndërmerr të gjitha veprimet juridike në emër dhe për llogari të institucionit, e përfaqëson institucionin në gjykata dhe në organe të tjera të administratës publike;
2. Drejtori është përgjegjës për ligjshmërinë e punës së institucionit –GKK-së;
3. Drejtori udhëheq punën e gjithëmbarshme dhe organizative të GKK-së dhe është përgjegjës për zhvillimin dhe mbarëvajtjen e veprimtarisë së institucionit.

4. Drejtori do të implementojë projektet që kanë të bëjnë me Galerinë e Arteve dhe do të planifikojë respektivisht aktivitetet  relevante në fushën e Artit në koordinim me Divizionin e Arteve Vizuale dhe Skenike- Muzikore në Departamentin e Kulturës;
5. Drejtori, pa autorizim të veçantë të këshillit drejtues apo të themeluesit të institucionit, përkatësisht të organit të cilin e ka caktuar themeluesi, nuk mund të paraqitet si palë e dytë kontraktuese dhe të lidhë kontrata me institucionin në emër të vet dhe për llogari të vet, në emër të vet dhe për llogari të personave të tjerë apo në emër të tjerëve dhe për llogari të personave të tjerë.

6. Drejtori i GKK-së mund ta autorizojë personin tjetër për ta përfaqësuar institucionin në qarkullimin juridik. Autorizimin mund ta jep vetëm brenda suazave të kompetencave të tij;
7. Drejtori do të punojë dhe bashkëpunojë me profesioniste kosovarë dhe ndërkombëtar për ti arritur objektivat në zhvillimin e Galerisë Kombëtare të Kosovës;

8. Nën mbikëqyrjen e drejtpërdrejtë të Ministrisë së Kulturës dhe Departamentit të Kulturës, Drejtori i GKK-së do të koordinojë përgatitjen e projekteve për hulumtime nga stafi i tij profesional, për të kërkuar mjete financiare nga fondet tjera relevante ndërkombëtare në Kosovë dhe jashtë saj;

9. Drejtori për punën e vet i përgjigjet drejtë për së drejti Këshillit Drejtues të GKK-së, përkatësisht Departamentit të Kulturës -MKRS

Procedura e Konkurrimit: Konkurrimi është i hapur për të gjithë kandidatët e interesuar.
.
Kualifikimet dhe Përvoja:

· Diploma e Universitetit nga drejtimet e  Arteve figurative, të Arkitekturës, Dizajnit, dhe fusha të tjera të përafërta; 

· Se paku  5 vjet përvojë pune në udhëheqje të institucioneve kulturore;

· Kandidati duhet të përgatit Projektin për zhvillimin e Galerisë Kombëtare në Kosovë dhe të jetë bindës gjatë prezantimit të tij;

· Të jetë entuziast, energjik, diplomatik dhe të ketë shkathtësi të mira ndër-njerëzore dhe të jetë i gatshëm të punojë me orar fleksibil të punës;

· Njohja e domosdoshme të gjuhëve zyrtare të Kosovës në të folur dhe të shkruar; 
· Njohja e  gjuhës angleze është përparësi

· Njohuri e punës me kompjuter, Word, Excel;
· Aftësi për të punuar me grupe punuese;

· Aftësi komunikimi dhe menaxhimi të shkëlqyeshëm me resurset njerëzore dhe profesionale, si dhe gatishmëri për të punuar në një ambient multietnik në Kosovë.

Nëpunësit e shërbimit civil të Kosovës janë të obliguar që t’u përmbahen standardeve të sjelljes dhe etikës, të përcaktuara  në Rregulloren (QRK) Nr. 04/2015 për Kodin e Mirësjelljes në Shërbimin Civil të Republikës së Kosovës
Akte ligjore dhe nënligjore që rregullojnë mandatin: 
Bazuar në Ligjin Nr. 02-L-57 për Institucionet e Kulturës, Mandati i Drejtorit të Galerisë Kombëtare të Kosovës është (4) katër vjet, me mundësi rizgjedhjeje.
Drejtori i Galerisë Kombëtare të Kosovës, zgjidhet me konkurs publik të cilin e shpallë Ministria e Kulturës, Rinisë dhe Sportit.
Kushtet pjesëmarrjes në konkurs: Të drejtë aplikimi kanë të gjithë shtetasit e Republikës së Kosovës të moshës madhore të cilët kanë zotësi të plotë për të vepruar, që kanë mbaruar shkollimin e lartë dhe kanë aftësi profesionale për kryerjen e detyrave të përcaktuar me konkurs.

Data e mbylljes së konkurrimit: 21.11.2015
Paraqitja e Kërkesave: Aplikacioni merret dhe dorëzohet në zyrën 23 të Ministrisë së Kulturës, Rinisë dhe Sporteve, bulevardi Nena Tereza nr. 35. Për informata shtese kontaktoni në numrin 038 211 921(apo në ueb-faqen htpp:/ / www.mkrs-ks.org /)Ministria e kulturës Rinisë dhe Sportit ofron mundësi të barabarta për të gjithë shtetasit e Republikës së Kosovës dhe mirëpret aplikacionet e gjinisë femërore dhe mashkullore  nga të gjitha komunitetet në Kosovë. Kërkesat e dërguara pas datës së fundit dhe kërkesat e pakompletuara nuk do të pranohen. Për shkak të numrit të madh të kërkesave të pranuara, vetëm kandidatët e përzgjedhur në listën e ngushtë do të kontaktohen. 
Konkursi mbetet i hapur 15 ditë nga dita e shpalljes në gazetat e përditshme  në gjuhën shqipe dhe serbe.  

